
·Dr Syed Azizi Pengarah 
UMS-KAL yang baru 
LABUAN: Pengarah Pusat Ko­
Kurikulum dan Pemajuan Pelajar, 
Universiti Malaysia Sa bah (UMS), 
Kota Kinabalu, Profesor Dr Syed 
Azizi Wafa Syed Khatib Wafa 
dilantik sebagai Pengarah 
Universiti Malaysia Sabah, 
K.ampus Antarabangsa Labuan 
(UMS-KAL) yang baru 
berkuatkuasa 2 Januari lalu. 

Syed Azizi, 50, yang berasal dari 
Kuala Kangsar, Perak dilantik ke 
jawatan itu untuk tempoh dua 
tahun bermula 2 Januari 2006 
hingga 1 Jam!ari 2008 bagi 
menggantikanProfesor MadyaDr 
Zainal Abidin Said yang 
memangku jawatan itu sejak 
universiti itu dibuka di pulau ini 
pada 1999. 

. Dr Zainal, 63, adalah Dekan dan 
PensyarahSekolahPerniagaandan 
Kewangan Antarabangsa Labuan 
(SPKAL) yang disandangnya 
sejak 1999. 

Majlis penyerahan tugas antara 
Dr Syed Azizi dan Dr Zainal 
berlangsung di Dewan Tbeatrette, 
UMS-KAL disaksikan Dekan 
Sekolah Sains Informatik Labuan 
(SSIL), Dr Rozaini Roslan, 
Timbalan Pengarah 
(Pembangunan dan 
Penyelidikan), Geoffrey Harvey 
Tanakinjal dan Timbalan 
Pengarah (Hal Ehwal Pelajar dan 
Alumni), Mohd Azri Ibrahim. 

Hadir sama timbalan-timbalan 
dekan, pensyarah dan kakitangan 
universiti itu. 

Semasa di UMS, Dr Syed Azizi 
menjawatjawatanProfesor Madya 
dan Dekan Sekolah Perniagaan 
dan Ekonomi sejak Jun 2000. 
Sebelum itu, beliau pernah 
bertugas di Universiti Sains 

Malaysia (USM) sejak 1989 dan 
jawatan terakhirnya ialah 
Timbalan Dekan, Sekolah 
Pengurusan (School of 
Management) USM pada 1997-
1988. 

Beliau mendapat pendidikan di 
Institut Teknologi Mara (ITM), 
Selangor pada 1977, Bachelor 
Pentadbiran Perniagaan dari 
Universiti Ohio (1982), Master 
Pentadbiran Perniagaan dari 
Universiti San Diego State ( 1985) 
dan Doktor Pentadbiran 
Perniagaan dari United States 
International Universiti 1989. 

UMS-KALkinimempunyai 152 
kakitangan iaitu Pegawai A dan B 
seramai 18 orang, kakitangan 
akademik (66) dan kakitangan 
sokongan (68) serta 1,946 pelajar 
yang membabitkan 1,420 pelajar 
SPKAL dan SSIL 526. 

Dalam ucapannya,DrSyedAzizi 
berharap semua kakitangan 
terutama pensyarah dan 
kakitangan sokongan dapat 
menjalankan tu gas dan 
tanggungjawab . yang 
diamanahkansertameningkatkan 
perkhidmatan masing-masing 
terutama kepada pelajar di 
universiti itu. 

Katanya, semua kakitangan 
perlu berusaha untuk 
meningkatkan prestasi kerjaya 
masing-masing sekali gus 
meningkatkan prestasi dan imej 
UMS-KAL sebagai universiti 
bertaraf antarabangsa. 

"Kita semua perlu bekerja keras 
sebagai sebuah keluarga bagi 
memastikan imej dan prestasi 
UMS-KAL sebagai universiti 
bertaraf antarabangsa sentiasa 
meningkat dari masa ke semasa. 

